
VANGELE DLA DOMENIA DAL ORÌ    Vangele do Matî 11.1-45 

Ai à condüt la müscia cun le polorin, à metü sü guanć sön chisc 

y spo s’àl sentè lassura. Tröpa jënt destenô sü guanć ia por strada, 

d’atri taiâ jö rames dai lëgns y les sternô ia por tru. 

La jënt, che jô danfora y che ti gnô do, scraiâ: 

Osanna al Fi de Davìde! 

Benedì sides ël, 

che vëgn tl inom dl Signur. 

Osanna tl plü alt dl cil! 

Canch’al ê jü ite te Ierùsalem, 

s’à döta la cité emozioné 

y an damanâ: Chê é pa chësc? 

La jënt dijô: Chësc é le profet, 

Gejù da Nàzaret tla Galilea… 

 

Fora dal vangele: 
Osanna al Fi de Davíde! - Matî 21, 9 

I me arjigni ca ala festa de Pasca: 

i me toli dlaurela da tó pert ala liturgia dl’Edema Santa 
che porta dal tru dla pasciun ala ligrëza dla 
ressoreziun. 
FOR FUTURE – por n miú dagní. 

INFORMAZIUNS  PLOANIA 

La oferta Misereor por la jent dala fan (dl Vendres Sanc)  vegn spostada a plü tert. 

La consacraziun a prou dl miscionar Comboni (Milland) Stefano Trevisan 

da Al Plan y de P. Markus Mur dl Deutschorden sarà nia sciöche preodüda, 

mo la domenia ai 28 de jügn, dales 15.00 domisdé.  (Sonntagsblatt) 

N bel dilan por la spenora in ocajiun dla sopoltöra dla + Maria Gasser dala fam. Jan 

Conrater, La Pli 

Comunicaziuns dala diozeja (ciche reverda i fedei) 
La Carsema nes condüj devers Pasca. Sciöche chisc dis sarà ince les funziuns  

dl´Edema Santa y de Pasca te dlijies sarades.  

I fedei dess se abiné a ciasa sciöche comunité familiara o ince da susc a perié unis cun döta la 

Dlijia. Por chestes funziuns a ciasa vegnel metü sussidi (Vorlagen) a disposiziun,  che an po se 

desciarié dala Homepage dla diozeja (www.bz-bx.net). In plü pon ince seguí la liturgia tres i 

media; o tres l trasmitent dla ploania (Kirchensender) o de na ploania vijina, o dla diozeja, o de val 

ater trasmitent. Chestes trasmisciuns mess ester „in diretta“ y nia copies.  

Vigni prou dess ma zelebrè öna na funziun, bunamenter al post, olache al abiteia.  

Les ciampanes sona por 10 menüc dan la funziun: 

in Jöbia Santa dales 18.00, in Sabeda Santa dales 22.00 y in Pasca dales 12.00. 

Ares incünda la colm dl ann liturgich y nes lieia tla oraziun cun Geju Crist. 

La liturgia de Domenia dal orí dess ester esclusivamenter te dlijia.  

La Messa dl Crisam in Jöbia Santa vegn sburlada a plü tert.  

Al post dla adoraziun in Jöbia Santa po gni tignida na funziun a ciasa. 

La funziun de Sabeda Santa vegn tignida esclusivamenter te dlijjia. 

Ara met man cun l´impié la ciandera da Pasca cun l´inn pascal, l´Exultet. 

Ara va inant cun la liturgia dla parora, la renovaziun dl bato, y l´Eucaristia. 

La festa de Pasca vegn tignida sciöche preodü.  

 

Ciche reverda les usanzes da Pasca:  l´urí y les speises in Pasca po gni benedis 

tres radio o televijiun, o ince tla funziun de familia.  

Les dlijies des gni infornides do les manieres poscibles, respetan les prescriziuns. 

La verjiun completa dla comunicaziun é da ciafè tl Sonntagsblatt dla domenia dal urí 
 

+ Ivo Muser                  Eugen Runggaldier 
   vesco       vicar general 

 

Iö oress Ves racomanè  de to pert ales funziuns da Pasca tres radio o 

televijiun. Podeis se informè canche nostes ploanies vijines à sües funziuns 

söla plata internet: „Ploanies dla Val Badia“. Chesc vêl sanbegn ince por döt 

l temp  de virus. Da segn inant gnarà metüda na Plata dla cöra tl armé de 

spidl dan dlijia y valgün ejemplars ince te dlijia (dôdí dl bujegn).       

                                                                                  Buna Pasca!            le ploan 
 


